
Kirish. Suv resurslari zamonaviy dunyoda geosiyosiy, iqtisodiy va ekologik
muvozanatning asosiy omillaridan biriga aylandi. Xususan, transchegaraviy suv oqimlari
bo‘yicha davlatlararo munosabatlar so‘nggi on yilliklarda tobora murakkablashib, global
miqyosda e’tibor markaziga ko‘tarildi. UNESCOning 2024-yilgi hisobotiga ko‘ra, dunyo bo‘yicha
313 ta transchegaraviy daryo va ko'l havzalari hamda 468 ta transchegaraviy suv omborlari
mavjud bo‘lib, ular global chuchuk suv oqimining gariyb 60 foizini tashkil etadi va 3 milliarddan
ortig odamning hayotiy ehtiyojlarini ta’'minlaydi. Biroq, 153 ta davlatdan faqat 43 tasi o‘zining

transchegaraviy havzalari yuzasidan 90% yoki undan ko‘proq hududni gamrab olgan
operatsion kelishuvlarga ega [1; 1-5-b.]. Bu daryolar orasida Nil, Mekong, Amudaryo va
Sirdaryo kabi yirik suv havzalari alohida ahamiyatga ega, chunki ular bir nechta davlatlar
hududidan oqib o‘tadi va har bir mamlakatning suvga bo‘lgan talabi o‘ziga xos xususiyatlarga
ega. Masalan, Nil daryosi bo‘yicha Misr, Sudan va Efiopiya o‘rtasidagi nizolar xalqaro siyosiy
muhokamalarda markaziy o‘rin tutmoqda.

Efiopiyaning “Buyuk Uyg'onish” to‘g‘onini qurishi Misr va Sudan uchun suv
ta’'minotidagi tahdid sifatida qaralmoqda, chunki Nil daryosi bu davlatlar iqtisodiyoti uchun
hayotiy ahamiyatga ega. Xuddi shunday holat Markaziy Osiyoda ham kuzatiladi. Amudaryo va
Sirdaryo daryolari besh davlat - O‘bekiston, Qozog‘iston, Tojikiston, Qirg‘iziston va
Turkmaniston - hududidan oqib o‘tadi va mintagadagi 74 milliondan ortiq aholining suvga
bo‘lgan ehtiyojini qoplaydi. Biroq, bu daryolar suvining tagsimoti doimiy bahs-munozaralarga
sabab bo‘lib kelmoqda. Masalan, Tojikiston va Qirg‘iziston suvni gidroenergetika maqgsadlarida
ishlatishga intilsa, O‘zbekiston va Qozog‘iston gishloq xo‘jaligini sug‘orish uchun suvga muhtoj.

Transchegaraviy suv resurslari bilan bogliq muammolar nafaqat iqtisodiy va ijtimoiy
oqibatlarga olib keladi, balki ekologik xavf-xatarlarni ham keltirib chiqaradi. Iqlim o‘zgarishi
natijasida daryo oqimlari kamayishi, suv tanqisligi va Orol dengizi kabi ekologik falokatlar
Markaziy Osiyo mintaqasida suv resurslarining kelajagiga jiddiy tahdid solmoqda. Jahon
bankining ma’lumotlariga qaraganda mintaqaning ba’zi qismlarida 2050-yilgacha yuzaki suv
manbalari yarmigacha kamayishi mumkin. Shu bilan birga, suvga bo‘lgan talab ijtimoiy-
igtisodiy rivojlanish va sanoat ehtiyojlarining o'sishi sababli ortishi kutilmoqda. Iglim
o‘zgarishi bir nechta iqtisodiy ta’sirlar keltirib chigarishi mumkin, va Markaziy Osiyo kelajakda
suv tanqisligi xavfidan eng ko‘p azob chekish mumkin bo‘lgan dunyodagi eng zaif
mintaqalardan biri deb hisoblanadi [2; 1-2-b.]. Bu esa nafaqat gishloq xo‘jaligi va energetika
sohasiga, balki aholining turmush darajasiga ham salbiy ta’sir ko‘rsatadi. Shu sababli, suv
resurslarini samarali boshqgarish va adolatli tagsimlash masalasi davlatlar uchun strategik
ahamiyat kasb etmoqda.

Ushbu magqola transchegaraviy suv resurslarini boshqarishda samarali tizimni
shakllantirish masalalarini chuqur tahlil qilishga garatilgan. Tadqiqotda huquqiy asoslar,
institutsional mexanizmlar va texnologik yechimlarning ahamiyati o‘rganiladi. Xususan,
xalqaro tajribalar, masalan, Isroilning suv tejovchi texnologiyalari yoki Yevropa Ittifoqining
transchegaraviy daryolar bo‘yicha hamkorlik modellari Markaziy Osiyo uchun qo‘llanilishi
mumkin bo‘lgan namunalar sifatida ko‘rib chiqiladi.

Transchegaraviy suvlar masalasi global miqyosda davlatlararo hamkorlikni talab giladi.
Markaziy Osiyoda suv resurslarining taqsimoti bo‘yicha kelishmovchiliklar mintaqaning
geosiyosiy bargarorligiga tahdid solmoqda. Shu bois, ushbu muammoni hal qilish uchun
nafaqat milliy, balki mintaqaviy va xalqaro darajada kompleks yondashuv zarur. Tadqiqotning
magqgsadi - mavjud muammolarni aniqlash va ularga yechim sifatida amaliy takliflar ishlab
chiqishdir.

Asosiy qism. Transchegaraviy suv resurslarini boshqarishda huquqiy asoslar
davlatlararo munosabatlarni tartibga solish va suv tagsimotidagi kelishmovchiliklarni bartaraf
etishda muhim rol o‘ynaydi. Xalqaro huqugning ushbu sohadagi asosiy hujjatlari Birlashgan
Millatlar Tashkilotining (BMT) 1992-yildagi “Transchegaraviy suv oqimlari va xalqaro ko‘llarni
muhofaza qilish va ulardan foydalanish to‘g‘risida”gi konvensiyasi (Helsinki konvensiyasi) va

1997-yildagi “Xalgaro suv yo‘llaridan foydalanish huquqi to‘g‘risida”gi konvensiyasidir.
Helsinki konvensiyasi suv resurslaridan foydalanishda ekologik muvozanatni saqlash va
davlatlar o‘rtasida adolatli hamkorlikni ta’'minlashni magsad qiladi. 1997-yilgi konvensiya esa
suv yo‘llaridan foydalanishda “oqilona va teng huquqli” tamoyilini belgilab, davlatlarga o‘zaro
zarar yetkazmaslik majburiyatini yuklaydi. Ushbu hujjatlar global miqyosda 263 ta
transchegaraviy daryo va ko‘lni boshqarish uchun huqugqiy asos yaratadi, ular dunyodagi suv
oqimining 60 foizini tashkil etadi.

Markaziy Osiyo mintagasida Amudaryo va Sirdaryo daryolari besh davlat hududidan
oqib o‘tadi va aholining suv ta’'minotida muhim ahamiyatga ega. Biroq, ushbu mintaqada
xalgaro huquqiy normalarni qo‘llashda sezilarli muammolar mavjud. Masalan, 1990-yillarda
sobiq Sovet Ittifoqi davrida tuzilgan suv tagsimoti bo‘yicha shartnomalar hozirgi sharoitlarga
to‘lig mos kelmaydi. Tojikiston va Qirg‘iziston gidroenergetika loyihalarini rivojlantirish uchun
suv omborlarini qurayotganda, O‘zbekiston va Qozog‘iston gishloq xo‘jaligi ehtiyojlari uchun
suv oqimining barqarorligini ta’minlashni talab qiladi. Bu holat mintagada huquqiy
vakuumning mavjudligini ko‘rsatadi, chunki xalqaro konvensiyalar to‘liq ratifikatsiya
gilinmagan yoki amalda qo‘llanilmayapti.

O‘zbekiston 2020-yilda BMTning suv resurslarini barqgaror boshqarish bo‘yicha
strategik dasturlarida faol ishtirok etishni boshladi. Bu qadam mintaqada huquqiy islohotlarni
boshlash uchun muhim imkoniyat yaratdi. Masalan, O‘zbekiston 2021-yilda “Suv resurslarini
boshqarish strategiyasi”ni qabul qilib, suv tagsimoti va undan foydalanishda xalqaro tajribani
joriy etishga harakat qilmoqda. Xalqaro miqyosda esa turli muvaffaqiyatli tajribalar mavjud.
Misol uchun, Yevropa Ittifogida Reyn daryosi bo‘yicha tuzilgan komissiya 1950-yildan beri
Germaniya, Fransiya va Niderlandiya o‘rtasida suv resurslarini muvaffaqgiyatli boshqarib
kelmoqda. Ushbu model davlatlararo muzokaralar va huquqiy majburiyatlarning uyg‘unligini
ta’'minlaydi. Bundan tashqari, Isroilning suv boshqaruvi tajribasi Markaziy Osiyo uchun muhim
o‘rnak bo‘lishi mumkin. Isroilda suv tejovchi texnologiyalar, xususan, tomchilatib sug‘orish
tizimlari orqali ichimlik suvi tanqisligi deyarli butunlay bartaraf etilgan. Jahon banki
ma’lumotlariga ko‘ra, Isroil sug‘orishda ishlatiladigan suvning 90 foizini qayta ishlash orqali
qayta foydalanishga muvaffaq bo‘lgan. Bu tajriba Markaziy Osiyoda suv resurslarining
samaradorligini oshirish uchun huquqiy va texnologik yondashuvlarni birlashtirish imkonini
beradi.

Dunyoda transchegaraviy suv havzalarining 40 foizi Afrika git’asida joylashgan bo'lib,
Nil daryosi bu qit'adagi eng muhim misollardan biridir. Markaziy Osiyoda esa Amudaryo
havzasi yiliga o‘rtacha 79 kub kilometr suv ogimini ta’'minlaydi, lekin iqlim o‘zgarishi tufayli bu
ko‘rsatkich 2030-yilga kelib 15 foizga qisqarishi mumkin [3; 21-22-b.]. Shu bilan birga,
mintaqgada suv bo‘yicha 20 dan ortiq shartnoma mavjud bo‘lsa-da, ularning aksariyati amalda
to‘liq ishlamaydi. Huquqiy asoslarning zaifligi transchegaraviy suv resurslari bo‘yicha nizolarni
yanada chuqurlashtiradi. Markaziy Osiyoda sobiq Ittifoq davridagi shartnomalar yangi
geosiyosiy sharoitlarga moslashtirilmasa, davlatlar o‘rtasidagi ishonchsizlik ortadi. Xalgaro
konvensiyalarni ratifikatsiya qilish va mahalliy qonunchilikka integratsiya qilish bu muammoni
hal gilishda muhim qadam bo‘lardi.

Transchegaraviy suv resurslarini boshqgarishda huquqiy asoslarni mustahkamlash
nafaqat mintaqaviy barqarorlikni ta’'minlaydi, balki iqtisodiy va ekologik muammolarni ham
yumshatadi. Markaziy Osiyo davlatlari xalqaro tajribadan foydalangan holda, o‘zaro manfaatlar

va global normalarni hisobga olgan yangi huquqiy mexanizmlarni ishlab chiqishi zarur. Bu
jarayonda O‘zbekistonning BMT dasturlaridagi faolligi mintaqaviy hamkorlik uchun katalizator
bo‘la oladi.

Transchegaraviy suv resurslarini boshqarish jarayoni bir qator murakkab
muammolarni oz ichiga oladi, ular nafaqat davlatlararo munosabatlarga, balki iqtisodiy,
ijtimoiy va ekologik barqarorlikka ham bevosita ta’sir ko‘rsatadi. Markaziy Osiyo mintaqasi bu
muammolarning eng yaqqol namoyon bo‘ladigan hududlaridan biri sifatida e’tirof etiladi,
chunki Amudaryo va Sirdaryo daryolari besh davlatning suv ta’'minoti uchun asosiy manba
hisoblanadi. Ushbu bo‘limda transchegaraviy suv boshqaruvidagi asosiy to‘siglar tahlil qilinadi
va ularning oqibatlari chuqur ko‘rib chiqiladi.

Suv taqsimotidagi kelishmovchiliklar. Suv resurslarining notekis taqsimlanishi
transchegaraviy daryolar bo‘yicha eng katta muammolardan biridir. Markaziy Osiyoda bu holat
yuqori oqim davlatlari (Tojikiston va Qirg‘iziston) bilan quyi oqim davlatlari (O‘zbekiston,
Qozog'iston va Turkmaniston) o‘rtasidagi manfaatlar qarama-qarshiligida yaqqol ko‘rinadi.
Yuqori oqim davlatlari suvni gidroenergetika uchun ishlatishga ustunlik bersa, quyi oqim
davlatlari gishloq xojaligini sug‘orish uchun suv oqimining barqarorligiga muhtoj. Masalan,
Tojikistonning Rog‘un GES loyihasi O‘“zbekiston tomonidan qishloq xo‘jaligi uchun suv
yetishmasligi xavfi sifatida qaraladi. Ma'lumotlariga ko‘ra, Amudaryo havzasining yillik oqimi
78.5 kub kilometrni tashkil etadi, lekin bu suvning 80 foizdan ortig‘i sug‘orishga sarflanadi, bu
esa energetika ehtiyojlari uchun resurslarning cheklanganligini ko‘rsatadi [4; 3-b.]. Dunyo
miqyosida ham shunga oxshash misollar mavjud. Nil daryosi bo‘yicha Efiopiyaning “Buyuk
Uyg‘onish” to‘g‘oni Misrda suv tanqisligi xavfini oshirgan bo‘lib, 2021-yilda bu masala BMT
Xavfsizlik Kengashida muhokama qilingan [5; 1-b.]. Bu holat suv taqgsimotidagi
kelishmovchiliklarning nafagat mintaqaviy, balki global geosiyosiy ahamiyatga ega ekanligini
tasdiqlaydi.

Iqlim o‘zgarishlari va ekologik tahdidlar. Iqlim o‘zgarishi transchegaraviy suv
resurslariga tobora jiddiy ta’sir ko‘rsatmoqda. Markaziy Osiyoda muzliklarning erishi va daryo
oqgimlarining kamayishi suv ta’minotidagi muvozanatni buzmoqda. Masalan, Sirdaryo
daryosining oqimi so‘nggi 30 yilda 20 foizga qisqargan. Bu jarayon Orol dengizining qurishi
bilan yanada murakkablashdi - 1960-yillarda 68 ming kvadrat kilometr maydonni egallagan bu
dengiz hozirda oz hajmining 10 foiziga gisqardi [6; 6-b.]. Orolning qurishi nafaqat ekologik
falokatga, balki mintagadagi iqlim sharoitlarining yomonlashuviga, chang bo‘ronlari va tuproq
sho‘rlanishiga olib keldi. Iqlim o‘zgarishi global miqyosda ham muammo sifatida ko‘zga
tashlanadi. Masalan, Mekong daryosi bo‘yicha Xitoyning yuqori oqimdagi to‘g‘onlari Janubi-
Sharqiy Osiyo davlatlari uchun suv tanqisligini keltirib chigarmoqda. IPCC hisobotlariga ko‘ra,
2050-yilga kelib dunyodagi transchegaraviy daryolar oqimining 30 foizgacha qisqarishi
kutilmoqda [7; 179-180-b.].

Texnologik imkoniyatlarning yetishmovchiligi. Suvdan samarali foydalanish uchun
zamonaviy texnologiyalarning yetishmasligi Markaziy Osiyoda jiddiy muammo sifatida
saglanib qolmoqda. Masalan, O‘zbekistonda gishloq xo‘jaligi uchun ishlatiladigan suvning
50 foizdan ortigi eski sug‘orish tizimlari tufayli isrof qilinadi [8; 53-57-b.]. Tomchilatib
sug‘orish kabi “aqlli” texnologiyalar mintagada keng joriy etilmagan, bu esa suv resurslarining
samaradorligini pasaytiradi. Xuddi shunday, suv oqimini monitoring qilish uchun sun’iy
intellekt va IoT kabi zamonaviy vositalar deyarli qo‘llanilmaydi. Qiyoslash uchun, Isroilda

suvning 90 foizi gayta ishlanib, qayta foydalanishga yo‘naltiriladi, bu esa texnologik
innovatsiyalarning muammolarni hal qilishdagi muhim rolini ko‘rsatadi. Markaziy Osiyoda esa
infratuzilmaning eskirganligi va moliyaviy resurslarning cheklanganligi bu jarayonni
sekinlashtirmoqda. Markaziy Osiyoda qishloq xo‘jaligi suv iste’molining 90 foizini tashkil etadi,
lekin samaradorlik 40 foizdan oshmaydi [9; 6-b.]. Orol dengizining qurishi natijasida yiliga
40 million tonnadan ortiq tuzli chang havoga tarqaladi, bu esa salomatlik va ekologiyaga zarar
yetkazmogqda. Nil daryosi bo‘yicha Misr yiliga 55,5 milliard kub metr suv olish huquqini da’vo
qiladi, lekin Efiopiya to‘g‘oni bu hajmni 20 foizga qisqartirishi mumkin. Suv tagsimotidagi
kelishmovchiliklar davlatlar o‘rtasida ishonchsizlikni oshiradi va mintagaviy hamkorlikni
qiyinlashtiradi.

Iqlim o‘zgarishi bu muammolarni yanada keskinlashtirib, suv resurslarining kelajagini
xavf ostiga qo‘ymoqda. Texnologik cheklovlar esa mavjud resurslardan samarali foydalanishga
to‘sqinlik qiladi. Agar ushbu muammolar yechimsiz qolsa, iqtisodiy zarar bilan birga ekologik
falokatlar ham kengayadi. Transchegaraviy suv boshqaruvidagi muammolar kompleks
yondashuvni talab qiladi. Kelishmovchiliklarni bartaraf etish uchun huquqiy va institutsional
islohotlar, iqlim o‘zgarishiga qarshi choralar sifatida ekologik strategiyalar va texnologik
imkoniyatlarni rivojlantirish uchun investitsiyalar zarur. Markaziy Osiyo davlatlari xalgaro
tajribadan (masalan, Isroil yoki Yevropa Ittifoqi modellari) foydalangan holda, ushbu
muammolarni yumshatishi mumkin.

Samarali tizimni shakllantirish bo‘yicha takliflar. Transchegaraviy suv resurslaridan
samarali foydalanish tizimini shakllantirish zamonaviy davlat boshqaruvining eng dolzarb
vazifalaridan biridir. Markaziy Osiyo kabi suvga muhtoj mintaqalarda bu masalani hal qilish
nafaqat iqtisodiy barqarorlikni ta’minlaydi, balki ekologik muvozanat va davlatlararo
hamkorlikni mustahkamlaydi. Ushbu bo‘limda transchegaraviy suv boshqaruvidagi
muammolarni bartaraf etish uchun uchta asosiy yo‘nalish - ragamli texnologiyalar, xalgaro
hamkorlik va huquqiy-institutsional islohotlar - bo‘yicha amaliy takliflar ishlab chiqiladi.

Raqgamli texnologiyalarni joriy etish. Zamonaviy raqamli texnologiyalar suv resurslarini
monitoring qilish, tagsimlash va undan samarali foydalanishda inqilobiy o‘zgarishlar keltirishi
mumkin. Sun’iy intellekt (Al) va Internet of Things (IoT) kabi vositalar suv ogimlarini real vaqt
rejimida kuzatish va bashorat qilish imkonini beradi. Masalan, Al asosidagi modellar iqlim
o‘zgarishi ta’sirini oldindan taxmin qilib, daryo ogimlarining mavsumiy o‘zgarishlarini aniq
prognoz qilishi mumkin. Jahon bankining 2022-yilgi hisobotiga ko‘ra, ragamli monitoring
tizimlari suv isrofgarchiligini 25 foizgacha kamaytirishi isbotlangan. Markaziy Osiyoda bu
texnologiyalarni Amudaryo va Sirdaryo havzalarida joriy etish mintagaviy suv taqsimotini
optimallashtiradi. Masalan, [oT sensorlari suv omborlari va sug‘orish kanallaridagi suv hajmini
aniq o‘lchab, ma’lumotlarni davlatlar o‘rtasida almashish uchun markazlashtirilgan
platformaga uzatishi mumkin. Xuddi shunday, Isroilda qo‘llaniladigan “aqlli” sug‘orish tizimlari
O‘zbekistonning paxta va g‘alla maydonlarida sinovdan o‘tkazilishi mumkin.
FAO ma’lumotlariga ko‘ra, tomchilatib sug‘orish suv iste’'molini 60 foizgacha tejashga yordam
beradi.

Xalgaro hamkorlikni mustahkamlash. Transchegaraviy suv resurslari bo‘yicha
davlatlararo hamkorlikni rivojlantirish kelishmovchiliklarni bartaraf etishning asosiy yo‘lidir.
Markaziy Osiyoda suv bo‘yicha mavjud 20 dan ortiq shartnoma bo‘lsa-da, ularning aksariyati
eskirgan yoki amalda to‘lig bajarilmaydi. Shu sababli, yangi huquqiy mexanizmlar ishlab

chigish va mavjud shartnomalarni takomillashtirish zarur. Masalan, Yevropa Ittifogidagi Reyn
daryosi komissiyasi kabi mintaqaviy tashkilot tuzilishi mumkin. Bu komissiya davlatlar
o‘rtasida suv tagsimoti bo‘yicha muzokaralar olib boradi, monitoring ma’lumotlarini
umumlashtiradi va nizolarni hal qilishda vositachi sifatida xizmat giladi. Bundan tashqari,
xalqaro moliya institutlari (Jahon banki, Osiyo Taraqqiyot Banki) bilan hamkorlikni
kengaytirish moliyaviy resurslarni jalb qilishda muhim ahamiyatga ega.

Huquqiy islohotlar va institutsional ozgarishlar. Suv resurslarini boshqarishda samarali
tizim yaratish uchun huquqiy bazani mustahkamlash va institutsional imkoniyatlarni
kengaytirish lozim. Markaziy Osiyo davlatlari BMTning 1992 va 1997-yilgi konvensiyalarini
to‘liq ratifikatsiya qilib, mahalliy qonunchilikka integratsiya qilishi kerak. Shu bilan birga, suv
boshqaruvi bo‘yicha maxsus agentliklar tashkil etilishi va ularning vakolatlari aniq belgilanishi
zarur. Masalan, O‘zbekistonda 2021-yilda qabul qilingan “Suv resurslarini boshqarish
strategiyasi” doirasida Suv xo‘jaligi vazirligining funksiyalari kengaytirildi, ammo bu
agentlikning mintaqaviy hamkorlikdagi roli hali ham cheklangan. Xalgaro tajribaga nazar
tashlasak, Avstraliyada Murray-Darling havzasi boshqaruvi muvaffaqiyatli model sifatida
e’'tirof etiladi. Bu tizimda mustaqil boshqaruv organi suv kvotalarini belgilaydi va fermerlar
bilan davlat o‘rtasida adolatli tagsimotni ta’'minlaydi. Ragamli texnologiyalar suv resurslaridan
foydalanishda shaffoflik va samaradorlikni ta’'minlaydi, ammo ularni joriy etish uchun katta
moliyaviy va texnik resurslar talab qilinadi. Xalqaro hamkorlik kelishmovchiliklarni
yumshatadi, lekin davlatlar oz suverenitetini himoya qilishga intilishi bu jarayonni
sekinlashtirishi mumkin.

Xulosa. Transchegaraviy suv resurslarini boshqarish masalasi zamonaviy davlat
boshqgaruvining eng muhim va murakkab yo‘nalishlaridan biri sifatida global miqyosda e’tirof
etilmoqda. Markaziy Osiyo kabi suv resurslari iqtisodiy, ijtimoiy va ekologik barqarorlik uchun
hayotiy ahamiyatga ega bo‘lgan mintaqalarda bu masala yanada dolzarb ahamiyat kasb
etmoqda. Amudaryo va Sirdaryo daryolari 74 milliondan ortiq aholining suv ta’'minotini
ta’'minlasa-da, ularning taqsimoti va boshqaruvidagi muammolar mintaqaviy hamkorlikka
jiddiy to‘siq bo‘lib kelmogda. Ushbu maqola davomida transchegaraviy suv resurslarini
samarali boshqarish tizimini shakllantirishning huquqiy, institutsional va texnologik jihatlari
tahlil qilindi, mavjud muammolar aniqlandi va ularga yechim sifatida amaliy takliflar ilgari
surildi.

Transchegaraviy suv resurslari masalasini yechish uchun texnologik innovatsiyalar va
xalgaro hamkorlik muhim bo‘lsa-da, davlatlarning siyosiy iroda va o‘zaro ishonchga tayanishi
asosiy omil hisoblanadi. Huqugqiy islohotlar uzoq muddatli barqarorlikni ta’'minlasa-da, ularni
amalda qo‘llashda muvofiglashtirish va moliyaviy qo‘llab-quvvatlashning yetishmasligi
sezilarli to‘siq bo‘lib golmoqda. Transchegaraviy suv resurslarini samarali boshqarish tizimini
yaratish uchun Markaziy Osiyo davlatlari uchta strategik yo‘nalishga e’tibor qaratishi zarur:
ragamli texnologiyalar orqali optimallashtirish, xalgaro hamkorlik orqali integratsiya va
huquqiy islohotlar orqali shaffoflik. Ushbu yondashuvlar suv tangqisligini yumshatib,
mintaqaviy rivojlanishga xizmat qiladi. Kelgusida takliflar pilot loyihalar orqali sinovdan
o‘tkazilishi va xalgaro qo‘llab-quvvatlash bilan amalga oshirilishi kerak.

